
Uunga siunnersuut: Peqqinnissaqarfiup sullissineri il.il. pillugit Inatsisartut 

peqqussutaata allanngortinnissaa pillugu Inatsisartut inatsisaat 

(Peqqissutsimut Inunnullu Innarluutilinnut Naalakkersuisoq) 

 

 

Akissuteqaat 

(Peqqissutsimut Inunnullu Innarluutilinnut Naalakkersuisoq) 

 

 

Aappassaaneerneqarnera 

 

Siullermik Ilaqutariinnermut Peqqissutsimullu Ataatsimiititaliap matumani siunnersuummut 

tunngatillugu suliarinneqqissaarlunilu isumaliutissiissuteqarneranut qutsavigaara. 

 

Ataatsimiititaliap oqaaseqaatai atuarpakka, soqutigisaqaqatigiinnillu toqqaannartumik 

tusarniaaffiginerisigut peqataatitsinissaq ukkatarigaat arajutsisimanngilluinnarlugu. Tamanna 

tusaatissatut soorunami tiguara suliallu pineqartup nanginneqarnerata ingerlarnga, 

tamatumanilu siunnersuut naapertorlugu nalunaarutiliornerup ingerlarnga, 

malinnaaffigissallugit. 

 

Tamannattaaq kalaallinut ilinniagaqarnerminnut atatillugu Danmarkimiittunut nunamiluunniit 

allamiittunut kinguneqaratarsinnaasoq, oqaluuserisassatut matumani saqqummiussap 

siullermeerneqarnerani ataatsimiititaliallu isumaliutissiissutaani erseqqissaatigineqarpoq.  

 

Tamatumunnga atatillugu erseqqissassavara, inatsisissatut siunnersuummi malittarisassatut 

tunngavissiaq nunarput qimallugu ilinniariartortut sapinngisamik eqqarsaatigilluinnarlugit 

ingerlanneqassammat. 

 

Taamatut oqaaseqarlunga siunnersuut Inatsisartunut oqaluuserisassanngorlugu 

ingerlateqqippara. 
 

 

 

 

 

 

 

 


